
СООПШТЕНИЕ ЗА ПЕЧАТОТ 
ПОЕФИКАСНО КОРИСТЕЊЕ НА ПАРИТЕ ОД ДАНОЧНИТЕ ОБВРЗНИЦИ ПРЕКУ 
е-НАБАВКИ 
 

 

УСАИД и Бирото за јавни набавки го објавија пуштањето на нов систем што го интегрира системот 
за е-набавки со друго софтверско решение развиено од Бирото за јавни набавки заради 
информации и известувања за договори.  Овој интегриран софтвер создава едношалтерски 
систем за сите јавни набавки во Македонија, подобрувајќи ја ефикасноста и транспарентноста на 
вкупниот систем за јавни набавки во земјата.  
 
„Овој систем е меѓу најнапредните системи за електронски набавки во светот.  Ниту Владата на 
САД, ниту земјите на ЕУ не успеаја  да го автоматизираат целиот процес на набавки на 
национално ниво. Системот во Македонија беше признат на многу меѓународни конференции за 
набавки, а неколку соседни земји веќе изразија силен интерес да ја следат Македонија.“ рече 
Филип Рикер, амбасадорот на САД во Македонија. 
 
Американскиот народ, преку УСАИД, обезбеди сеопфатна поддршка за реформата на 
македонскиот систем за јавни набавки преку насочување на сложените постапки и преку 
подобрување на интеракцијата меѓу повеќе владини институции и деловната заедница со помош 
на информатичката технологија.    
 
Проектот на УСАИД за е-Влада (еГов) и’ помогна на Владата на Македонија да воспостави систем 
за електронски набавки којшто целосно е во согласност со директивите на Европската унија и ги 
поддржува сите форми на јавни набавки, вклучувајќи и електронски аукции.  Е-аукциите, преку 
коишто владата бара најниска цена за добрата и услугите што ги набавува, беа од огромна 
вредност, заштедувајќи и’ на владата 1,7 милиони УСД во 2009 година.   Минатата година, проектот 
е-Влада обучи 840 лица од јавниот и деловниот сектор за тоа како да го користат системот за е-
набавки. Во моментов има над 1900 регистрирани корисници на системот во Македонија.  
 
 

БЕЛЕШКИ ДО УРЕДНИЦИТЕ: 
Партнерството меѓу Проектот на УСАИД за е-Влада и Бирото за јавни набавки при имплементацијата на 

системот за е-набавки беше означено како високо успешно во најновото истражување на ефектите од 

активностите на Проектот на УСАИД за е-Влада. Повеќе информации за системот за е-набавки се 
достапни на www.eGov.org.mk.    

 
Од 1993 година, Американскиот народ преку УСАИД инвестираше речиси 500 милиони УСД во 

Македонија. УСАИД спроведува проекти што ги зголемуваат инвестициите, создаваат работни места, ја 

намалуваат корупцијата и го подобруваат квалитетот на образованието во Македонија. Ваквите 
иницијативи ја поддржуваат транзицијата на Македонија кон стабилна демократија, како и нејзината 
успешна интеграција во Европската унија. УСАИД обезбедува економска и хуманитарна помош во 

повеќе од 100 земји. За повеќе информации ве молиме посетете ја http://macedonia.usaid.gov.  


